Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Ээлжит бус чуулганы Төрийн байгуулалтын  байнгын хорооны 2012 оны 09 дүгээр сарын 17-ны өдөр (Даваа гариг)-ийн хуралдаан 14 цаг 10 минутад Төрийн ордны “А” танхимд эхлэв. 
Байнгын хорооны дарга, Улсын Их Хурлын гишүүн А.Бакей ирц, хэлэлцэх асуудлыг дарааллыг танилцуулж, хуралдааныг даргалав.
Хуралдаанд ирвэл зохих 16 гишүүнээс 13 гишүүн ирж, 81,2 хувийн ирцтэй байв.
Чөлөөтэй: Н.Алтанхуяг, М.Батчимэг;
Тасалсан: Ж.Батзандан;

Нэг. Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуульд техник хэрэгсэл хэрэглэх тухай Улсын Их Хурлын тогтоолын төсөл (хэлэлцэх эсэх)
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, мөн хорооны Нарийн бичгийн дарга Ч.Содномцэрэн, Ажлын албаны дарга Д.Баяндүүрэн, Мэдээлэл технологийн төвийн захирал Д.Эрдэнэбат, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын алба байлцав. 
Улсын Их Хурлын гишүүдээс асуулт, санал гараагүй болно.

А.Бакей: - Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуульд техник хэрэгсэл хэрэглэх тухай Улсын Их Хурлын тогтоолын төслийг хэлэлцэхийг дэмжиж байгаа гишүүд гараа өргөнө үү. 

Зөвшөөрсөн: 
8


Татгалзсан: 

2


Бүгд: 


10


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Бурмаа танилцуулахаар тогтов.


Хоёр. Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуулийн Зардлын хэмжээг батлах тухай Улсын Их Хурлын тогтоолын төсөл (хэлэлцэх эсэх)
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, мөн хорооны Нарийн бичгийн дарга Ч.Содномцэрэн, Ажлын албаны дарга Д.Баяндүүрэн, Мэдээлэл технологийн төвийн захирал Д.Эрдэнэбат, Сангийн яамны Зарлагын хэлтсийн дарга Б.Нямаа, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын алба байлцав. 

Тогтоолын төслийг Сонгуулийн ерөнхий хорооны дарга Н.Лувсанжав танилцуулав.


Улсын Их Хурлын гишүүн С.Баярцогтын асуусан асуултад, Сонгуулийн ерөнхий хорооны дарга Н.Лувсанжав хариулж, тайлбар хийв. 


Улсын Их Хурлын гишүүн С.Баярцогт санал хэлэв. 


А.Бакей: - Аймаг, сум, дүүргийн иргэдийн төлөөлөгчдийн Хурлын ээлжит сонгуулийн зардлын хэмжээг батлах тухай Улсын Их Хурлын тогтоолын төслийг хэлэлцэхийг дэмжиж байгаа гишүүд гараа өргөнө үү.


Зөвшөөрсөн: 
10


Татгалзсан: 

3


Бүгд:


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Батцэрэг танилцуулахаар тогтов.


Гурав. Олон нийтийн радио, телевизийн үндэсний зөвлөлийн гишүүнээс чөлөөлөх, гишүүнээр томилох тухай

Хэлэлцэж буй асуудалтай холбогдуулан  Монгол Улсын Ерөнхийлөгчийн зөвлөх А.Ганбаатар, Улсын Их Хурлын Тамгын газрын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын алба байлцав. 
Олон нийтийн радио, телевизийн тухай хуулийн 21.5.1-д заасныг үндэслэж, олон нийтийн радио, телевизийн үндэсний зөвлөлийн гишүүнд нэр дэвшүүлэх асуудлын талаар Байнгын хорооны дарга, Улсын Их Хурлын гишүүн А.Бакей товч тайлбар хэлэв. 

Монгол Улсын Ерөнхийлөгчөөс нэр дэвшүүлэх асуудлыг Монгол Улсын Ерөнхийлөгчийн зөвлөх А.Ганбаатар танилцуулав. 

Улсын Их Хурлын гишүүдээс асуулт, санал гараагүй болно.

А.Бакей: - Олон нийтийн радио, телевизийн үндэсний зөвлөлийн гишүүнээр  Монгол Улсын Ерөнхийлөгчийн зүгээс нэр дэвшүүлсэн Догмидын Сосорбарамын  нэрийг дэвшүүлэх саналыг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

1


Бүгд: 


11


Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнд Бямбажавын Цэнддоогийн нэрийг дэвшүүлэх саналыг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

1


Бүгд:


11


Гишүүдийн олонхийн саналаар дэмжигдлээ.

Монгол Улсын Засгийн газраас нэр дэвшүүлэх асуудлыг Засгийн газрын гишүүн, Хууль зүйн сайд Х.Тэмүүжин танилцуулав.

Улсын Их Хурлын гишүүдээс асуулт, санал гараагүй болно.

А.Бакей: - Олон нийтийн радио, телевизийн үндэсний зөвлөлийн гишүүнд Алёны Арманы нэрийг дэвшүүлэх саналыг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

1


Бүгд:


11


Гишүүдийн олонхийн саналаар дэмжигдлээ.

Олон нийтийн радио, телевизийн үндэсний зөвлөлийн гишүүнд Аюушийн  Мөнхбатын нэрийг дэвшүүлэх саналыг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

1


Бүгд: 


11


Гишүүдийн олонхийн саналаар дэмжигдлээ.

Монгол Улсын Их Хурлын Төрийн байгуулалтын байнгын хорооны гишүүд 27 хүнээс 4  хүний нэрийг дэвшүүлэхээр санал хураалт явуулж, Байнгын хорооны ажлын алба санал тооллогын ажиллагааг гүйцэтгэв. 

Санал тоолох хугацаанд бүрэн эрхийн хугацаа дуусгавар болсон Олон нийтийн радио, телевизийн үндэсний зөвлөлийн гишүүдийг чөлөөлөх асуудлыг хэлэлцэв.

А.Бакей: - Бүрэн эрхийн хугацаа нь дуусгавар болсон Чилаажав, Болд, Буянбадрах, Мөнгөнтуул, Содномдорж, Төмөрбаатар, Цэрэнпүрэв, Эрдэнэ-Өлзий нарын 8 гишүүдийг Олон нийтийн радио телевизийн үндэсний зөвлөлийн гишүүнээс чөлөөлөхийг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

1


Бүгд:


11


Гишүүдийн олонхийн саналаар дэмжигдлээ.

Байнгын хорооны дарга А.Бакей санал хураалтын дүнг танилцуулав.

 Улсын Их Хурлын 10 гишүүн санал хураалтад оролцож, Цэвэлмаагийн Батмөнхийг дэмжсэн 9, Дамбын Гоошоохүүг дэмжсэн 10, Содномпилийн Мягмарыг дэмжсэн 10, Лувсангийн Пүрэвдоржийг дэмжсэн 10, Лхагваагийн Ганпүрэвийг дэмжсэн 1  гэсэн санал хураалтын дүн гарав.

А.Бакей: - Олон нийтийн радио, телевизийн үндэсний зөвлөлд Улсын Их Хурлаас Ц.Батмөнх, С.Мягмар, Д.Гоошоохүү, Л.Пүрэвдорж нарыг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

1


Бүгд: 


11


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн А.Бакей танилцуулахаар тогтов.

Дөрөв. Улсын Их Хурлын 2012 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл (хэлэлцэх эсэх)
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, мөн хорооны Нарийн бичгийн дарга Ч.Содномцэрэн, Ажлын албаны дарга Д.Баяндүүрэн, Мэдээлэл технологийн төвийн захирал Д.Эрдэнэбат, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын алба байлцав. 
Тогтоолын төслийн талаар Байнгын хорооны дарга А.Бакей товч танилцуулга хийв.

Уг асуудлын талаар Улсын Их Хурлын гишүүн С.Баярцогтын асуусан асуултад, Байнгын хорооны дарга А.Бакей хариулав.

А.Бакей: - Улсын Их Хурлын 2012 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн:
11


Татгалзсан: 

1


Бүгд: 


12


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн А.Бакей  танилцуулахаар тогтов.

Тав. Монгол Улсын Засгийн газрын 2012-2016 оны үйл ажиллагааны хөтөлбөр батлах тухай Улсын Их Хурлын тогтоолын төсөл (эцсийн хэлэлцүүлэг)
Хэлэлцэж буй асуудалтай холбогдуулан  Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Г.Цэрэндулам, зөвлөх Д.Энхбат, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж, С.Энхцэцэг нар байлцав. 

Улсын Их Хурлын гишүүн Х.Тэмүүжин найруулгын шинж чанартай санал хэлэв.

А.Бакей: - 1. Улсын Их Хурлын гишүүн Х.Тэмүүжингийн гаргасан найруулгын шинж чанартай саналыг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.

2. Улсын Их Хурлын гишүүн С.Баярцогтын гаргасан, Үйлдвэржүүлэх чиглэлээр хэрэгжүүлэх бодлого гэсэн хэсэгт, Сэлэнгэ мөрний ай сав газарт  усан цахилгаан станцыг барих судалгаа, техник, эдийн засгийн үндэслэл боловсруулах ажлыг эхлүүлэх гэсэн  саналыг нэмж оруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн:
11


Татгалзсан: 

1


Бүгд: 


12


Гишүүдийн олонхийн саналаар дэмжигдлээ.

3. Мөрийн  хөтөлбөрийн уул уурхайн хэсэгт: Гадаадын шууд хөрөнгө оруулагчтай харилцан ашигтай байх зарчмыг баримтлан ажиллана гэсний дараа  уул уурхай, эрчим хүч, газрын тосны салбарт өмнө нь хийгдсэн тогтвортой байдлын хөрөнгө оруулалтын бүтээгдэхүүн хуваах гэрээнүүдэд өөрчлөлт оруулах асуудлыг судалж, холбогдох өөрчлөлтүүдийг хөрөнгө оруулагч талтай харилцан тохиролцож шийднэ гэсэн Ажлын хэсгээс оруулсан саналыг дэмжиж байгаа гишүүд гараа өргөнө үү.

Зөвшөөрсөн:
9


Татгалзсан: 

3


Бүгд: 


12


Гишүүдийн олонхийн саналаар дэмжигдлээ.


Улсын Их Хурлын гишүүн О.Баасанхүү санал хэлэв. 

4. Улсын Их Хурлын гишүүн Ч.Сайханбилэгийн гаргасан,  Төслийн хавсралтын Эрдэм боловсролтой Монгол хүн гэсэн З дугаар бүлэгт өмчийн хэлбэр үл харгалзан сургууль, цэцэрлэгүүдэд нийлүүлэгдэх мах, гурилыг улсын төсвөөс болон бусад хөнгөлөлттэй үнээр нийлүүлж байх боломжийг бүрдүүлэх гэсэн саналыг хасах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн:
8


Татгалзсан: 

4


Бүгд: 


12


Гишүүдийн олонхийн саналаар дэмжигдлээ.

5. Монгол Улсын Засгийн газрын 2012-2016 оны үйл ажиллагааны хөтөлбөр батлах тухай Монгол Улсын Их Хурлын тогтоолын төслийн эцсийн хэлэлцүүлэг хийхийг дэмжиж байгаа гишүүд гараа өргөнө үү.

Зөвшөөрсөн:
10


Татгалзсан: 

2


Бүгд: 


12


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн С.Баярцогт танилцуулахаар тогтов.

Улсын Их Хурлын гишүүн С.Баярцогт  өөрийн гаргасан санал нь дэг зөрчиж байгаа тул саналаа татаж авав.
Хуралдаан 15 цаг 10 минутад өндөрлөв.
Тэмдэглэлтэй танилцсан: 


ТӨРИЙН БАЙГУУЛАЛТЫН 


БАЙНГЫН ХОРООНЫ ДАРГА




А.БАКЕЙ
Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Д.ЦЭНДСҮРЭН
МОНГОЛ УЛСЫН ИХ ХУРЛЫН 

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН ЭЭЛЖИТ БУС ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 2012 ОНЫ 09 ДҮГЭЭР САРЫН 17-НЫ ӨДӨР 
(ДАВАА ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ
Хуралдаан 14 цаг 10 минутад эхлэв.
А.Бакей: - Эрхэм гишүүдийн  өнөөдрийн амар амгаланг айлтгая. Төрийн байгуулалтын байнгын хорооны гишүүдийн ирц бүрдсэн байна. Тийм учраас тус Байнгын хорооны 2012 оны 9 дүгээр сарын 17-ны өдрийн хуралдаан нээснийг мэдэгдье.


Өнөөдрийн хуралдаанаар  дараахь асуудлыг хэлэлцэнэ. Нэгдүгээрт, Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуульд техник хэрэгсэл хэрэглэх тухай болон Зардлын хэмжээг батлах тухай Улсын Их Хурлын тогтоолын төслүүд байна.


Хоёрдугаарт, Монгол Улсын Засгийн газрын 2012-2016 оны үйл ажиллагааны хөтөлбөр батлах тухай Улсын Их Хурлын тогтоолын төслийн эцсийн хэлэлцүүлэг. 


Гуравдугаарт, Олон нийтийн радио, телевизийн үндэсний зөвлөлийн гишүүнээс чөлөөлөх, гишүүнээр томилох тухай асуудал байна.


Дөрөвдүгээрт, Улсын Их Хурлын 2012 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл байна.


Ингээд хэлэлцэх асуудалтай холбогдуулан санал хэлэх гишүүд байна уу? 


Байхгүй бол хэлэлцэх асуудлаа батлах саналтай гишүүд гараа өргөнө үү.


Хэлэлцэх асуудлаа дарааллын дагуу хэлэлцэж эхэлье. 

Нэг. Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуульд техник хэрэгсэл хэрэглэх тухай Улсын Их Хурлын тогтоолын төсөл (хэлэлцэх эсэх)

Эхний асуудлын хувьд Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуульд техник хэрэгсэл хэрэглэх тухай Улсын Их Хурлын тогтоолын төсөл байгаа.


Тогтоолын төслийг гишүүдэд тараасан байгаа. Энэ асуудалтай холбогдуулан Төрийн байгуулалтын байнгын хорооны хуралд: Сонгуулийн ерөнхий хорооны дарга Лувсанжав, Нарийн бичгийн дарга Содномцэрэн, Мэдээлэл технологийн төвийн захирал Эрдэнэбат нарын хүмүүс оролцож байгааг танилцуулъя.


Ингээд тогтоолын төсөл нэгэнт та бүхний гарт тараасан байгаа учраас  асуух асуулттай гишүүд байна уу? 


Асуулттай гишүүд байхгүй бол асуултаа тасалъя.


Санал хэлэх гишүүд байна уу? Саналаа тасаллаа.


Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуульд техник хэрэгсэл хэрэглэх тухай  Улсын Их Хурлын тогтоолын төслийг хэлэлцэхийг дэмжиж байгаа гишүүд гараа өргөнө үү. 


10-8. Энэ санал дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Бурмаа танилцуулахаар тогтов.

Хоёр. Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуулийн Зардлын хэмжээг батлах тухай Улсын Их Хурлын тогтоолын төсөл (хэлэлцэх эсэх)
Хоёр. Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуулийн Зардлын хэмжээг батлах тухай Улсын Их Хурлын тогтоолын төсөл. Энэ төслийг та бүхэнд тараасан байгаа. 


Зардалтай холбогдуулж нэмэлт, тайлбар авах шаардлага бий юу? 

Товчхон нэмэлт тайлбарыг Сонгуулийн ерөнхий хорооны дарга Н.Лувсанжав танилцуулна. Мөн энэ хуралд: Сангийн яамны Зарлагын хэлтсийн дарга Нямаа оролцож байна.


Н.Лувсанжав: - Хуульд заасны дагуу  батлагдсан хуулийн 10 дугаар зүйлд заасны дагуу Аймаг, сум, дүүргийн иргэдийн Хурлын сонгуулийн зардлыг улсын төсвөөс  санхүүжүүлэх зардлын хэмжээг тогтоох Их Хурлын тогтоолын төслийг боловсруулж, Төрийн байгуулалтын байнгын хороонд хүргүүлсэн. Энд ерөнхийдөө хэрэгцээ бол 5 тэрбум 206 сая төгрөг байгаа. Энэ төвлөрсөн төсвөөс гарах нь шүү дээ.  Хоёрдугаар заалтын хувьд төсвийн тодотголоор бага дүн батлагдсантай холбогдуулаад тэр 5 тэрбумын эх үүсвэрийг хаанаас яаж төвлөрүүлж, яаж зарцуулах вэ гэдэг шийдлийг Сангийн яамтай ярьж, Сангийн яамныхны тооцсон саналын дагуу бид тусгасан байгаа. Үндсэндээ Сонгуулийн ерөнхий хорооны тодотгосон төсөвт 3,6 тэрбум байгаа гэж Сангийн яамныхан үзэж байгаа. Үүнийг Сонгуулийн ерөнхий хорооны төсвөөс зарцуулахаар. Орон нутагт Засгийн газраас өгсөн  татааст Орон нутгийн сонгуульд зориулж 6 тэрбум гаруй төгрөг хуваарилагдсан  аймаг, нийслэлд. Тэгээд энэ зардал дотор бүр тусгайлан саналын хуудас хэвлүүлэхэд зориулан хуучин хуулийн дагуу 1,4 тэрбум төгрөг тусчихсан байгаа. Шинэ хуулиар автоматжуулахтай холбогдуулаад саналын хуудас төвлөрсөн журмаар хэвлэгдэх учраас энэ 1,4 тэрбум төгрөгийг орон нутагт төвлөрсөн хуваарилсан зардлыг буцаан татаж, төвлөрүүлж, Сонгуулийн ерөнхий хороонд төсөвт төвлөрүүлж зарцуулъя гэсэн шийдлийг энэ тогтоолын төсөлд хийж өгсөн байгаа. Үүний цаана аймаг, орон нутгийн төсвөөс хуулийн дагуу зайлшгүй гаргах бусад зардлууд бий. Бичиг хэрэг, томилолт гээд бусад зардлууд байгаа. Түүнийг Орон нутгийн төсөвт нэгэнт тусчихсан учраас тэр тусчихсан зардлаа төсвөөсөө гаргахыг Аймаг, нийслэлийн Засаг дарга нарт тусгайлан даалгасан байгаа. Ийм чиглэлээр энэ тогтоолыг боловсруулж, Сангийн яамтай  харилцан ажиллаж, түүний үндсэн дээр энэ тогтоолын төслийг өргөн мэдүүлж байгаа юм.


А.Бакей: - Н.Лувсанжав даргад баярлалаа. Одоо  асуулттай гишүүд байна уу?


Н.Лувсанжав: - Нэг зүйлийг нэмж хэлэхэд, хуульд нэг зүйл нэмж орсон. 10.5 дахь хэсэг гээд. Тэр 10.5 дахь хэсэгт,  сонгогчийн бүртгэлийн техник хэрэгслийг хүргэх, татах, мөн  иргэний бүртгэлийн ажилтнуудын урамшуулал, бусад гарах зардлыг тухайн төрийн захиргааны байгууллагынх нь төсөвт тусган санхүүжүүлнэ гэсэн зарчмын 10.5 дахь хэсэг нэмэгдсэн. Мөн цагдаагийн хамгаалалтын зардлыг  тухайн байгууллагын төсөвт тусган санхүүжүүлэх ёстой гэсэн учраас энэ тогтоолын дүнд тэр зардал ороогүй байгаа. Бүртгэлийн байгууллага, цагдаагийн байгууллага энэ асуудлаа Засгийн газарт тавьж, жич шийдүүлэх юм, өөрийнхөө төсөвт тусгуулж шийдүүлэх юм гэдэг ийм ойлголттойгоор бид хуулийн 10.5-ыг үндэслээд энэ зардлууд ороогүй байгаа. Бүртгэлийн байгууллага түүгээрээ цагдаагийн байгууллага зардлынхаа тооцоог хийгээд Засгийн газарт оруулах юм.


А.Бакей: - Баярлалаа. Асуулт асуух гишүүд С.Баярцогт.


С.Баярцогт: - Зарчмын хувьд энэ сонгуулийн  зардлын хэмжээг батлах тухай  тогтоолыг баталж гаргахыг дэмжиж байгаа юм. Би тэгээд зөв болгож гаргая гэсэн ийм саналтай байгаа юм. 


Тогтоол өөрөө орж ирэхдээ сонгууль улсын төсвөөс санхүүжүүлэх зардлын тооцоог боловсруулж хүргүүлэв гэчихээд, энэ дээр тогтоолын нэр нь болохоор сонгуулийн зардлын хэмжээг батлах гэхээр Сонгуулийн зардал чинь хоёр эх үүсвэрээр санхүүжнэ. Улсын төсвөөс, орон нутгийн төсвөөс. Тэгэхээр одоо ингээд зардлын хэмжээг 5,2 тэрбум төгрөгөөр баталсугай гээд ингээд гаргачихаар, сонгуульд гаргах нийт зардал чинь өөрөө  5,2 юм шиг уншигдаад байгаа юм. Энэ нь өөрөө улсын төсвөөс санхүүжих юмаа гэхээр доод тал нь 1,4 тэрбум төгрөгийг орон нутгаас татан төвлөрүүлнэ гэж байгаа юм. Тэгэхээр би найруулгын хувьд ингэх бололцоо байна уу гэж төсөл санаачлагчаас асуугаад байгаа юм.


Сонгуулийн нийт зардлаа эсхүл бич, эсхүл улсын төсвөөс санхүүжүүл гээд тусад нь бич. Тэгээд З дахь заалт нь Орон нутгийн төсвөөс татан төвлөрүүлж байгаад санхүүжүүлэх гэж ингэж ойлгомжтой гаргахгүй бол сүүлдээ тайлан гаргахад өөрсдөө будилахаар юм болчихоод байгаа юм. Яагаад гэвэл Сонгуулийн нийт зардал чинь 5,2 юм шиг уншигдаад байгаа юм. Бодит байдлаар бол улсын төсөв дээр бид нар 3,2, орон нутгийн төсөв дээр 6,1 ч билүү ингэж тавиад, нийт дүнгээрээ  9,3 гэж ойлгоод улсын төсөвт суулгасан юмнууд байгаа. Би бол механизмын хувьд үүнийгээ зөв болгоё гэсэн ийм асуулт тавиад байна. ийм боломж  байна уу? 


А.Бакей: - Асуулт бөгөөд санал байгаа юм байна. Н.Лувсанжав дарга юу гэж үзэж байна? 


Н.Лувсанжав: - Энэ яагаад ингэж томъёолох болов гэдгийг би түрүүн тайлбарласан. Үндсэндээ төсвийн тодотголоор бид 9,2 тэрбумын хэрэгцээ улсын төсвөөс санхүүжүүлэх хэрэгцээ байна гэдгийгээ анх оруулсан юм. Тэгээд энэ дээр орон нутгийн төсөвт татаасаар сонгуулийн зардалтай холбоотой давхцаад хуучин, шинэ хуулийн заалтаар давхцаад байгаа зардлууд байгаа учраас Сангийн яам төсвийн тодотголыг оруулахдаа  зохих хэмжээний биш  гурав аравны түүнийг тооцож хорогдуулсан дүнгээр төсвийн тодотгол батлагдсан учраас одоо зайлшгүй гарах ёстой зардлаа нэгдүгээрт энд тавьж байгаа юм. Өөрөөр хэлбэл Сонгуулийн ерөнхий хорооны зардлын дансаар зайлшгүй гарах ёстой зардлын хэмжээ л дээ. Энэ бол яг төсвийн тодотголоор байгаа тэр дүндээ нийцүүлэх үүднээс Сангийн яамтай ийм байдлаар яриад, ингэж зохицуулъя гэж бид шийдлээ гаргасан юм. Техникийн хувьд, найруулгын хувьд  орон нутгийн төсвөөс татан төвлөрүүлэхээ жичид нь дүн болгож дараагийн заалт болгож гаргаад, яг одоо улсын төсвөөс санхүүжүүлэх зардлыг  бас жичид нь гаргах ийм маягаар гаргавал ямар байдаг юм бол? хууль зүйн үүднээсээ ямар байхав гэдэг байгаа юм. Бид бол Сангийн яамны хуулийн газрын дарга, хуулийн албатай олон талаас нь ярьж байгаад ийм байдлаар зохицуулбал бид эргээд төсвийн хууль зөрчсөн тийм байдалд орохгүй юм гэдэг байдлаар зохицуулалтаа хийж байгаа.


Ер нь нийт зардал гээд хэлчихвэл орон нутгийн төсвөөс зарагдах тэр бүх зардлыг чинь Их Хурал тогтоосон болчих гээд байгаа юм. Тийм учраас хуулиар Их Хурал төвлөрсөн төсвөөс зарах зардлаа батлах ёстой. Тэнд ийм тодотголын зөрүү гарсан учраас түүнийгээ орон нутгийн татаасаар татаж, төвлөрүүлээд санхүүжилтийг нь гүйцээе гэсэн ийм шийдлээр Сангийн яамныхан энэ зохицуулалтыг ингэж хийвэл зүгээр юм гэсэн юм.


А.Бакей: - Өөр асуулт байхгүй. Санал хэлэх гишүүн байна уу? С.Баярцогт гишүүн саналаа хэлье.


С.Баярцогт: - Тэгвэл Н.Лувсанжав даргын хэлсэнтэй холбогдуулаад нэгдүгээр заалтаа ингээд өөрчилье. Аймаг, сум, дүүргийн иргэдийн төлөөлөгчдийн Хурлын 2012 оны ээлжит сонгуулийн зардлын Сонгуулийн ерөнхий хороогоор дамжиж зарцуулагдах мөнгөний хэмжээ 5,2 тэрбум. Тэгвэл илүү ойлгомжтой болох юм.  Тэгээд доод талд нь  танай Сонгуулийн ерөнхий хорооны төсвөөс гарч байгаа нь 3,6, татан төвлөрүүлж байгаа нь 1,4 гээд ингээд ойлгомжтой болно шүү дээ. Тэгэхгүй бол эхний заалт чинь өөрөө нийт зардлаа 5,2 юм шиг уншуулаад байгаа юм. Тэгэхээр зэрэг тэр дотроо зардлын хэмжээ гэдэг үг байна шүү дээ, 5,2-ын урд талын, түүний өмнө Сонгуулийн ерөнхий хороогоор дамжиж санхүүжүүлэгдэх гэдэг юм уу? тийм утгаар оруулъя. Тэгэхгүй бол наадах чинь 


Н.Лувсанжав: - Нэгдүгээр заалт дээрээ Сонгуулийн ерөнхий хороогоор дамжиж санхүүжих зардлын хэмжээг гэж хэлж болно л доо, тийм томъёолол хийж болно.Тэгээд ойлголцож болох юм.


С.Баярцогт: - Тэгвэл энэ чинь хоёр талаас ирж байгаа мөнгийг нийлүүлээд танайхаас гаргаж байгаа гэдэг  нь ойлгомжтой.


Н.Лувсанжав: - Уг агуулга нь угаасаа тийм учраас нийт гэхгүй зардал гээд байгаа юм.


А.Бакей: - Ерөнхийдөө илүү тодорхой болгож, тодотгож өгч байна. Энэ найруулгыг авчиж болох байх, гишүүд.


Энэ найруулгыг аваад, зарчмын хувьд энэ тогтоолын төслийг батлах боломжтой байна гэж, өөр санал байхгүй бол.


Тийм учраас санал хураалгах томъёоллыг та бүхэнд танилцуулъя.


Аймаг, сум, дүүргийн иргэдийн төлөөлөгчдийн Хурлын ээлжит сонгуулийн зардлын хэмжээг батлах тухай Улсын Их Хурлын тогтоолын төслийг хэлэлцэж байгаа гишүүд гараа өргөнө үү.


11-10. энэ санал дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Батцэрэг танилцуулахаар тогтов.

Гурав. Олон нийтийн радио, телевизийн үндэсний зөвлөлийн гишүүнээс чөлөөлөх, гишүүнээр томилох тухай
Олон нийтийн радио, телевизийн тухай хуулийн 21.5.1-д заасныг үндэслэж, олон нийтийн радио, телевизийн үндэсний зөвлөлийн гишүүнд нэр дэвшүүлэх асуудлыг хэлэлцье.


Үүнтэй холбогдуулж, эхлээд товчхон тайлбар хэлье. Дараа нь энэ тайлбарын дагуу нэр дэвшүүлэх үйл ажиллагаа явагдана. 


Олон нийтийн радио, телевизийн тухай хуульд зааснаар Үндэсний зөвлөлийн гишүүдийн нийт тоо  15 байх ёстой. Энэ 15 гишүүн 6 жилийн хугацаатай сонгогдох ёстой юм байна, хуулиар.  2011 оны 10 дугаар сарын 17-ноос Олон нийтийн радио, телевизийн үндэсний зөвлөлийн гишүүнээр ажиллаж байгаа 6 гишүүний сонгуульт хугацаа дууссан байна. Энд Монгол Улсын Ерөнхийлөгчөөс санал болгосон, Х.Чилаажав, Л.Болд нарын  бүрэн эрхийн хугацаа дууссан байгаа. Монгол Улсын Их Хурлаас санал болгосон Н.Содномдорж, О.Мөнгөнтуул, Л.Төмөрбаатар, О.Эрдэнэ-Өлзий нарын бүрэн эрхийн хугацаа дуусгавар болсон байна. Засгийн газраас санал болгосон Т.Буянбадрах, Г.Цэрэнпүрэв нарын бүрэн эрхийн хугацаа бас дууссан байна.


Ингээд өмнөх Улсын Их Хурлын бүрэн эрхийн хугацаанд буюу 2012 оны 1 дүгээр улиралд хэвлэл, мэдээллийн хэрэгслээр зарлаад, саяны З субъектээс нөхөн нэр дэвшүүлэх асуудал явагдсан. Гэвч бүрэн эрхийн хугацаанд энэ ажил шийдэгдээгүй явсан байна. Тийм учраас Төрийн байгуулалтын байнгын хорооноос дахин шинээр нэр дэвшүүлэх ажлыг  2012 оны 8 дугаар сарын 25-наас 9 дүгээр сарын 5-ны хугацаанд зохион байгуулсан. Ингээд энэ дагуу Засгийн газраас шинээр нөхөн сонгуулахаар хоёр хүний нэрийг, Ерөнхийлөгчөөс мөн хоёр хүний нэрийг, Улсын Их Хуралд нийтдээ  27 хүний нэр ирсэн байгаа. 

Ингээд дарааллын дагуу Монгол Улсын Ерөнхийлөгчөөс нэр дэвшүүлэх асуудлыг Ерөнхийлөгчийн зөвлөх А.Ганбаатар танилцуулна.

А.Ганбаатар: - Баярлалаа. Их Хурлын дарга Энхболд танаа гээд. Үндэсний зөвлөлийн гишүүнд нэр дэвшүүлэх тухай.

Олон нийтийн радио, телевизийн тухай  хуулийн 21 дүгээр зүйлийн 21.5, 21.7-д заасны  дагуу Монгол Улсын Ерөнхийлөгчөөс олон нийтийн радио, телевизийн удирдах дээд байгууллага болох Олон нийтийн радио, телевизийн үндэсний зөвлөлийн гишүүнээр Догмидын Сосорбарам,  Бямбажавын Цэнддоо нарыг томиллуулахаар нэр дэвшүүлж байна.

Төрийн байгуулалтын байнгын хороо шийдвэрлэж өгөхийг хүсье. Монгол Улсын Ерөнхийлөгч Элбэгдорж.

Гишүүдэд танилцуулгыг унших шаардлага байгаа юу? 

А.Бакей: - Танилцуулгыг тараасан учраас шаардлага байхгүй байх.

А.Ганбаатар зөвлөхөд баярлалаа.

Ингээд танилцуулгатай холбогдуулж асуулт асуух гишүүд байна уу? 

Асуулт алга байна. Санал гаргах гишүүд байна уу? Саналыг тасаллаа.

Одоо санал хураалт явуулъя.

Олон нийтийн радио, телевизийн үндэсний зөвлөлийн гишүүнээр  Монгол Улсын Ерөнхийлөгчийн зүгээс нэр дэвшүүлсэн Догмидын Сосорбарамын  нэрийг дэвшүүлэх саналыг дэмжиж байгаа гишүүд гараа өргөнө үү.

11-10.Дэмжигдлээ.

Олон нийтийн радио, телевизийн үндэсний зөвлөлийн гишүүнд Бямбажавын Цэнддоогийн нэрийг дэвшүүлэх саналыг дэмжиж байгаа гишүүд гараа өргөнө үү.

11-10.
 Энэ санал дэмжигдлээ. Баярлалаа.

Одоо Монгол Улсын Засгийн газраас нэр дэвшүүлэх танилцуулгыг Засгийн газрын гишүүн, Хууль зүйн сайд Тэмүүжин танилцуулна.

Х.Тэмүүжин: - Төрийн байгуулалтын байнгын хорооны дарга, Улсын Их Хурлын гишүүд ээ, 

Олон нийтийн радио, телевизийн үндэсний зөвлөлийн гишүүнд нэр дэвшигчдийг Монгол Улсын Засгийн газраас дэвшүүлж байна. Монгол Улсын Засгийн газарт эдийн засгийн чиглэлээр, менежментийн чиглэлээр гэсэн хоёр чиглэлээр нэр дэвшүүлэхээр ногдсон.

Алёны Арман -Ирээдүйгээ аврах хөдөлгөөн төрийн бус байгууллагын тэргүүн, багш, улс төр судлаач мэргэжилтэй. Эдийн засгийн чиглэлээр Олон нийтийн радио, телевизийн үндэсний зөвлөлийн гишүүнд нэр дэвшүүлж байна.

Аюушийн Мөнхбат- Монголын залуучуудын холбооны ерөнхийлөгч, хэрэглээний математикч мэргэжилтэй. Менежментийн чиглэлээр Олон нийтийн радио, телевизийн үндэсний зөвлөлийн гишүүнд нэр дэвшүүлж байна.

Та бүхэн Засгийн газрын саналыг хэлэлцэн шийдвэрлэж өгнө үү.

А.Бакей: - Баярлалаа. Танилцуулгатай холбогдуулж асуух асуулттай гишүүд байна уу? Байхгүй байна.

Саналтай гишүүд байна уу? Байхгүй байна.

Санал хураалт явуулъя.

Олон нийтийн радио, телевизийн үндэсний зөвлөлийн гишүүнд Алёны Арманы нэрийг дэвшүүлэх саналыг дэмжиж байгаа гишүүд гараа өргөнө үү.

11-10.Дэмжигдлээ.

Олон нийтийн радио, телевизийн үндэсний зөвлөлийн гишүүнд Аюушийн  Мөнхбатын нэрийг дэвшүүлэх саналыг дэмжиж байгаа гишүүд гараа өргөнө үү.

11-10. Энэ санал дэмжигдлээ.

Одоо гурав дахь хэсэг нь буюу Улсын Их Хурлаас нэр дэвшүүлэх санал байгаа. Энэ дээр Монгол Улсын Их Хурлаас нэр дэвшиж байгаа хүмүүсийн жагсаалт та бүхэнд тараагдсан байгаа. Холбогдох төрийн бус байгууллагуудаас зарлалын дагуу нийтдээ 29 хүний нэр дэвшүүлсэн материал ирсэн. Эндээс хоёр нь Засгийн газраас нэр дэвшүүлсэн хүмүүстэй давхардсан учраас нэрсийн жагсаалтад 27 хүний нэр үлдсэн байгаа. Ингээд  27  хүний нэр та бүхний гар дээр байна. Ер нь нэр дэвшүүлэхтэй холбогдох танилцуулга, нэрсийн жагсаалт бол намуудын бүлгүүдэд урьдчилан тараагдаж, судлагдсан байна. 

Ингээд энэ 27  хүнээс 4 хүний нэрийг  Улсын Их Хуралд  нөхөн сонгуулахаар оруулах ёстой. Тийм учраас санал хураалтад байгаа 27 нэрийн жагсаалтаас дэмжиж байгаа 4 хүний нэрийн урд талын дугаарыг дугуйлж санал өгөхийг гишүүдэд хэлэх нь зүйтэй гэж бодож байна. 

Ажлын алба тоолно. Тийм учраас хуралд оролцож байгаа гишүүд маань өөрсдийнхөө хуудсаа бөглөөд ажлын албанд өгнө үү.

Л.Цог гишүүн асууя.

Л.Цог: - Бүлгүүдийн санал гэж түрүүн дуугарах шиг боллоо. Тэгээд саналаа бүлгүүд танилцуулахгүй юм болов уу? 

А.Бакей: Энэ дээр албан ёсоор Хурлын дэгд тийм юм байхгүй байна.  Зөвшилцөж.

Л.Цог: - 27-оос бид сонгох юм уу? 

А.Бакей: - 27-оос өөрийнхөө дэмжиж байгаа 4  хүнийг. Танай бүлгийг ярьчихсан гэж би ойлгосон.

Санал тоолох хугацаанд бүрэн эрхийн хугацаа дуусгавар болсон олон нийтийн радио, телевизийн үндэсний зөвлөлийн гишүүдийг чөлөөлөх асуудлыг ярьж байя.

Бүрэн эрхийн хугацаа нь дуусгавар болсон гишүүдийг түрүүн танилцуулсан. Чилаажав, Болд, Буянбадрах, Мөнгөнтуул, Содномдорж, Төмөрбаатар, Цэрэнпүрэв, Эрдэнэ-Өлзий нарын 8 гишүүн байна. Эдгээр гишүүдийг Олон нийтийн радио телевизийн үндэсний зөвлөлийн гишүүнээс чөлөөлөхийг дэмжье гэсэн саналаар санал хураалт явуулъя.

Энэ саналыг дэмжиж байгаа гишүүд гараа өргөнө үү.

11-10. Энэ санал дэмжигдлээ.

Дүнг танилцуулъя.

Санал хураалтад нийтдээ 10 гишүүн оролцсон байна. 10 гишүүнээс өгсөн саналыг тоолоход, Цэвэлмаагийн Батмөнхийг дэмжсэн 9, Дамбын Гоошоохүүг дэмжсэн 10, Содномпилийн Мягмарыг дэмжсэн 10, Лувсангийн Пүрэвдоржийг дэмжсэн 10, Лхагваагийн Ганпүрэвийг дэмжсэн 1 гэсэн ийм дүн гарлаа. Ингээд энэ 4 хүн олонхийн санал авсан байна.

Нийтэд нь уншаад баталгаажуулъя.

Олон нийтийн радио, телевизийн үндэсний зөвлөлд Улсын Их Хурлаас Ц.Батмөнх, С.Мягмар, Д.Гоошоохүү, Л.Пүрэвдорж нарыг дэмжих нь зүйтэй гэсэн саналыг дэмжье.

11-10. Дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн А.Бакей танилцуулахаар тогтов.

Дөрөв. Улсын Их Хурлын 2012 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл (хэлэлцэх эсэх)
Дараагийн асуудал. Дөрөв.Улсын Их Хурлын 2012 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөл байна. 
Тогтоолын төслийг Төрийн байгуулалтын байнгын хорооноос боловсруулж та бүхэнд тараасан байгаа. Ингээд төсөлтэй холбогдуулж асууж, тодруулах зүйл байвал асууя.

Танилцуулахад, энэ жагсаалтын талаар бүх Байнгын хороод, намын бүлгүүдээс санал авсан байгаа. Ерөнхийлөгчийн Тамгын газар, Засгийн газраас санал авсан. Нийтдээ Монгол Улсын Засгийн газраас 96 санал ирсэн байна. Монгол Улсын Ерөнхийлөгчөөс 20, Байгаль орчин, хүнс, хөдөө аж ахуйн байнгын хорооноос 2, Нийгмийн бодлого, боловсрол, соёл, шинжлэх ухааны байнгын хорооноос  20, Төрийн байгуулалтын байнгын хорооноос З, Төсвийн байнгын хорооноос 6, Эдийн засгийн байнгын хорооноос 7, Улсын Их Хурал дахь Ардчилсан намын бүлгээс 11, Улсын Их Хурал дахь МАХН-МҮАН-ын Шударга ёс эвслийн бүлгээс 20, нийтдээ 191 төслийг санал болгосноос эд нарыг тодорхой шалгуурын үндэслэлээр энэ жагсаалтыг боловсруулсан байна. 

Нэгдүгээрт, өргөн мэдүүлээгүй боловч  холбогдох хуулиар хэлэлцэхээр заасан хууль, тогтоолын төслүүд байгаа. Жишээ нь, Төсвийн тухай хууль ч юм уу? эд нарыг шууд энэ жагсаалтад албан ёсоор оруулсан байгаа.

Хоёрдугаарт, Улсын Их Хуралд өргөн мэдүүлэгдсэн болон  хэлэлцүүлгийн шатанд байгаа төслүүдийг тухайн эрхлэх Байнгын хороод нь эхний ээлжинд хэлэлцүүлэхээр санал болгосон энэ төслийг оруулсан байгаа.

Гуравдугаарт, өргөн мэдүүлээгүй боловч Монгол Улсын Засгийн газрын 2012-2016 оны мөрийн хөтөлбөрийн хэрэгжүүлэх шаардлагатай эрх зүйн орчин бүрдүүлэх зайлшгүй эхний ээлжинд авч үзэх ёстой ийм төслүүдийг бас оруулсан байгаа.

Товчхондоо ийм байна. Асуух асуулт байхгүй бол асуултаа таслах уу? Асуултаа тасаллаа.

Саналтай гишүүн байна уу? 

С.Баярцогт: - Өргөн мэдүүлээгүй хуулийн төсөл бусад гэдгээрээ орчих учраас заавал нэрээр нь зааж оруулах шаардлагагүй тийм ээ? 

А.Бакей: - Тийм ээ, тийм. Бусад гэсэн дээр хараахан өргөн мэдүүлээгүй ч гэсэн зайлшгүй шаардлагатай хуулийн төсөл  бэлэн болсон төсөл байвал бусад гэдэг дээр орох бүрэн боломжтой.

Тэгвэл өөр саналтай гишүүд байхгүй байна. Санал хураалт явуулъя.

Улсын Их Хурлын 2012 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

12-11. Энэ санал дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн А.Бакей би өөрөө танилцуулах юм байна.


Тав. Монгол Улсын Засгийн газрын 2012-2016 оны үйл ажиллагааны хөтөлбөр батлах тухай Улсын Их Хурлын тогтоолын төсөл 
(эцсийн хэлэлцүүлэг)
Дараагийн асуудал. Монгол Улсын Засгийн газрын 2012-2016 оны үйл ажиллагааны хөтөлбөр батлах тухай Улсын Их Хурлын тогтоолын төслийн эцсийн хэлэлцүүлэг. 

Эрхэм гишүүд анхны хэлэлцүүлгээр олонхийн дэмжлэг авсан саналыг төсөлд нэмж тусгаад эцсийн хувилбарын төслийг та бүхэнд тараасан байгаа.

Байнгын хорооны хуралд нэмж зарчмын зөрүүтэй санал гарвал хуралдаанд оролцсон гишүүдийн гуравны хоёр нь дэмжсэн тохиолдолд тэр саналыг эцсийн хэлэлцүүлэгт нэмж оруулах ёстой юм байна, дэгийн хуулийн дагуу. Зарчмын зөрүүтэй саналтай гишүүд байна уу?  

Зарим гишүүд зарчмын зөрүүтэй саналтай байгаа юм байна. С.Баярцогт гишүүн бас санал ирүүлсэн байна. Энэ хооронд Х.Тэмүүжин гишүүн асуулт асууя.

Х.Тэмүүжин: - Хоёр зүйл байна. Нэгдүгээрт,  Засгийн газрын мөрийн хөтөлбөрийн 5 дахь Эрх чөлөөтэй монгол хүн гэсний дээрх зорилт, шинэчлэлийг хэрэгжүүлэхийн тулд дараах үйл ажиллагааг авч хэрэгжүүлнэ гэдгийн 4-т байгаа, дээрээсээ. Хууль тогтоомжийг боловсронгуй, шинжлэх ухаанч байдлаар батлагдах асуудалд анхаарал тавьж,  хэрэгжилтэд хяналт тавих гэсэн энэ санал өмнөх хурал дээр дэмжигдээгүй, чуулганы хурлаар дэмжээгүй гэсэн санал дотор хураагдаад явчихсан байгаа. Тэгсэн энд найруулгаар буцаад ороод ирсэн байна, 4-т нь. Тэгэхээр үүнийг найруулгын саналаар энэ хуучин Хуулийн тухай  хуулийг батлуулж, хуулийн хэрэгцээ, шаардлага, хэрэгжилтийг үнэлдэг болох гээд тэр өгүүлбэр нь өөрөө хэвээрээ үлдэх ёстой. 

Одоо найруулгын хэд хэдэн саналууд байна. 

Уг нь өмнөх санал хураалтуудаар тэгж хураагдсан мөртлөө одоо техникийн байдлаар бичсэн байдал нь болохоор өөрөөр ороод ирсэн байна. 

Эрх чөлөөтэй монгол хүн гэдэг хэсгийн дараах шинэчлэлийг хэрэгжүүлнэ гэдэг эхний хэсгийн 6-д байгаа. Нэг цонхны  үйлчилгээг нэвтрүүлснээр нэг өгүүлбэр байгаа биз. Бусад өгүүлбэрүүд бүгдээрээ оруулах, нэвтрүүлэх гэж дуусч байгаа. Энэ дээр нэвтрүүлнэ, тогтооно гээд бичсэн байна. Төгсгөлийг нь иргэдэд үйлчлэх гэдгээр ижил төгсгөлтэй болгож, дуусгаж найруулах. Хоёр тусдаа өгүүлбэр байж байгаа юм. Тогтооно, бусад шат дамжлагад гэсэн. Тогтоож, бусад дамжлагад гээд үргэлжилсэн өгүүлбэрээр бичээд, төгсгөчихвөл нэг бичилттэй болох юм байна.

Хоёрт нь, дээрх зорилт, шинэчлэлийг хэрэгжүүлэхийн тулд дараах үйл ажиллагааг авч хэрэгжүүлнэ гээд хэсэг эхэлж байгаа. Түүний нэгдүгээр өгүүлбэр, дотоод хэргийн чиг үүргийг давамгайлсан байдлыг халах замаар гээд эхэлж байгаа юм. Түүний төгсгөл нь бас адилхан, нийцэх механизм болгоно гээд биччихсэн байгаа юм. Нийцэх механизмыг бүрдүүлэх гэдэг байдлаар найруулж болно. 

Түүний дараагийн хоёр дахь өгүүлбэр бас шинэчилнэ гэсэн байгаа, шинэчлэх гээд. Ийм найруулгуудыг хийчихмээр байгаа юм.

8 дээр байгаа юм, яг тэр хэсэг дээр. Ардчилсан нийгмийн үнэт зүйл, зарчим, улс орны хөгжлийн шаардлагад нийцсэн авлига, албан тушаалын болон шинэ төрлийн гэмт зөрчилтэй тэмцэх гээд биччихсэн байж байгаа. Тэр өгүүлбэр чинь өөрөө хоёр дахь өгүүлбэртэй байгаа. Эрүүгийн эрх зүйн  шоронжсон нөхцөл байдлыг арилгах гэсэн, үүнийг өмнөх санал хураалтаар хассан юм. Тэгсэн энэ хасагдаагүй буцаад бичигдээд ороод ирсэн байна.

Арын хуудсан дээр, 24 дэх өгүүлбэр, шүүх, үйл ажиллагааны ил тод байдлыг хангаж гэсэн нэг өгүүлбэр байгаа.  Тэнд өмнөх найруулга дээр бид нар санал хураагаад дэмжсэн, засагдаагүй ороод ирсэн байна. Шүүх үйл ажиллагааны ил тод байдлыг хангаж, шүүхийн шийдвэр, шийдвэр гүйцэтгэлтэй холбоотой мэдээллийг нээлттэй болгоно гэсэн байгаа юм. Тэгсэн чинь таслал, шийдвэр гэдэг тэр хоёр нь орж ирээгүй байна. Шүүхийн шийдвэр, таслал шийдвэр гүйцэтгэлтэй холбоотой.

Дараа нь, ЗЗ. Цагдаагийн хэв журам сахиулах, гэмт хэргээс урьдчилан сэргийлэх чиг үүргийг гэсэн өгүүлбэр байгаа.  Тэр чинь орон нутгийн эрх мэдлийн түвшинд зохион байгуулж гэж байгаа. Тэгсэн эрх гэдэг үг нь байхгүй болчихсон, орон нутгийн мэдлийн түвшинд зохион байгуулж гэдэг байдлаар найруулга нь орчихож.  

А.Бакей: - Х.Тэмүүжин гишүүний саналууд ихэнх нь урьд нь санал хураагдаад дэмжигдсэн бөгөөд найруулгын шинжтэй саналууд байна.  

Энэ дашрамд хэлэхэд яагаад та бүхэн ажлын алба бас жаахан хариуцлагатай ажиллана үү, анхааруулж байна. 

Үүнийг найруулгын шинжтэйгээр авчихъя. Энэ саналыг  найруулгын шинжээр нь дэмжье гэсэн саналтай гишүүд гараа өргөнө үү.

12-10. Баярлалаа.

Одоо Ажлын хэсгээс зарчмын зөрүүтэй  хоёр санал орж ирсэн байна. 

Эхнийх нь Улсын Их Хурлын гишүүн Баярцогтын санал байна. 

Үйлдвэржүүлэх чиглэлээр хэрэгжүүлэх бодлого гэсэн хэсэгт, Сэлэнгэ мөрний ай сав газарт  усан цахилгаан станцыг барих судалгаа, техник, эдийн засгийн үндэслэл боловсруулах ажлыг эхлүүлэх гэсэн ийм саналыг нэмж оруулъя гэж. Тэгэхдээ би түрүүн хэлсэн. Дэгийн хуулийн дагуу тухайн саналыг тайлбар хэлье.

С.Баярцогт: - Энэ өмнө нь маш их яригдаж байсан асуудал. Өмнө нь дандаа Засгийн газрын мөрийн хөтөлбөрт барина гэдгээр яригдаад байсан учраас хүмүүс оруулах дургүй байсан. Одоо бол яг судалгааг нь хийгээд, техник, эдийн засгийн үндэслэлийг нь гаргуулъя. Кувейтийн сангаас 10 гаруй сая доллар гаргаад, хоёр газар судалж байгаа юм билээ. Нэг нь, Булганы нутагт, нэг нь Сэлэнгийн нутагт. Тэгээд Сэлэнгийн нутагт байгаа учраас намайг үүнийг заавал оруулаад өгөө, энэ бол төсөв дээр ямар ч ачаа дарамт байхгүй, судалгаа хийж, гадны хөрөнгө оруулалтыг татах, Засгийн газар энэ дээр ач холбогдол өгч байна гэж харагдах ийм юм байгаа. Тийм учраас гуравны хоёроор дэмжээд өгөөч гэж хүсч байна. Баярлалаа.

А.Бакей: - Энэ бол судалгаа хийх ажлыг эхлүүлье гэсэн ийм санал байна. Тэгэхдээ энэ бол гуравны хоёроор дэмжигдсэн тохиолдолд чуулганд орох нь.

Энэ саналаар санал хураалт явуулъя.

С.Баярцогт гишүүний Сэлэнгэ мөрний ай сав газарт усан цахилгаан станц барих судалгаа, техник, эдийн засгийн үндэслэл боловсруулах ажлыг эхлүүлэх гэснийг дэмжиж байгаа гишүүд гараа өргөнө үү. Гуравны хоёроор дэмжигддэг юм байна. Тэгэхдээ нэгдсэн чуулган дээр бас.

12-11.Энэ дэмжигдлээ.

Дараа нь ажлын хэсгээс ийм  зарчмын зөрүүтэй санал гаргасан байна.

Мөрийн  хөтөлбөрийн уул уурхайн хэсэгт: Гадаадын шууд хөрөнгө оруулагчтай харилцан ашигтай байх зарчмыг баримтлан ажиллана гэсний дараа  уул уурхай, эрчим хүч, газрын тосны салбарт өмнө нь хийгдсэн тогтвортой байдлын хөрөнгө оруулалтын бүтээгдэхүүн хуваах гэрээнүүдэд өөрчлөлт оруулах асуудлыг судалж, холбогдох өөрчлөлтүүдийг хөрөнгө оруулагч талтай харилцан тохиролцож шийднэ гэсэн ийм саналыг ажлын хэсгээс оруулж байна.

Өмнө нь байгаа саналд нэмж оруулж байна уу?  ийм байдлаар найруулъя гэсэн юм байна.  Тайлбарыг Сайханбилэг гишүүн хэлье.

Р.Бурмаа: - А.Бакей дарга аа, энэ ингэж орж ирэхээр уншихад хэцүү юм. Дугаартай болмоор байна. 

Хуудас болгон дээрээ, тэгэхгүй бол үүнийг чинь тэндээс, эндээс гээд хайх гэж маш их төвөгтэй юм байна.

А.Бакей: - Санал хэлэхдээ дараа нь хэлье.

Ч.Сайханбилэг: - Энэ асуудал дээр Уул уурхайн хэсэг дээр ороод эхний хэлэлцүүлгээрээ дэмжигдээд явж байгаа найруулгын өөрчлөлт орсон энэ санал дээр дахиж бас найруулга хийе гэж санал оруулсан юм. Тэр нь юу вэ гэхээр саяны таны хэлдгээр  хөрөнгө оруулалтын, бүтээгдэхүүн хуваах, тогтвортой байдлын энэ гэрээнүүдээ өөрчлөлт оруулах энэ асуудлаа хэлэлцээд, үүнийхээ дагуу хөрөнгө оруулагч талтайгаа харилцан зөвшилцсөний үндсэн дээр энэ гэрээнийхээ өөрчлөлтийг хийж гэдэг байдлаар найруулж оруулах нь зүйтэй гэсэн ийм саналаар найруулж оруулж байгаа.

А.Бакей: - Ерөнхийдөө судалж байж, шийдвэр гаргая гэсэн байдлаар томъёолж оруулах нь зүйтэй гэсэн санал байна. 

Ингээд энэ саналыг дэмжиж байгаа гишүүд гараа өргөнө үү.

12-9. Энэ санал дэмжигдлээ.

Дараагийнх нь, Баасанхүү гишүүний санал байна.

Шинжлэх ухааны тэргүүлэх салбарыг монгол судлал хэмээн зарлаж, Монгол судлалын үндэсний академи байгуулах гэсэн ийм санал дэвшүүлж байгаа юм байна.

О.Баасанхүү: - Саналаа хэлж болох уу. Ерөнхийдөө Засгийн газрын хөтөлбөрт Монгол судлал нь Монголд байна гэсэн тийм санаа хэлж байгаа. Гэхдээ яг тодорхой арга хэмжээний талаар зүйл байгаа хэсгийг мэдэхгүй байна. Ер нь бол Хятадад Күнзийн институт, Орост Русский мир эсхүл Росский фонд, Өмнөд Солонгост Солонгос судлалын үндэсний төвийн академи, Японд  Япон сан, Тайванд Синика академи буюу хятад судлалын академи, Тайванд болохоор Тайваны тэтгэлэгт хөтөлбөр гэх мэтчилэн байдлаар  тухайн орныхоо судлалын төв байдаг. Шинжлэх ухааныг голлон авч үзнэ гээд хэрвээ ярьж байгаа бол бид нар тодорхой шинжлэх ухаанаар амжилт гаргаж болно. Гэхдээ яг тодорхой шинжлэх ухааныг дэлхийн тэргүүлэх хэмжээнд аваачъя гэвэл Монгол судлалаас өөр тийм тэргүүлэх хэмжээний  зүйл байхгүй байна. Тэгээд ч бусад орон өнөөдөр Иранд очоод Монгол судлал гэж гайхаад эсхүл Тайванд очоод монгол судлал гэж гайхаад биш, Монголд ирээд тэр хүмүүс Монгол судлалыг гайхдаг болоосой гэж бодоод миний хувьд энэ долоо хоногтоо багтаж Улсын Их Хурлын тогтоолын төсөл өргөн бариад, мөн жагсаалтад оруулж батлуулах сонирхолтой байгаа. Мөн Боловсролын яамны хажууд Монгол судлалын академи байгуулах сонирхолтой байгаа юм. Тийм учраас яг дэг журмаараа орсон эсэхийг би хэлж мэдэхгүй байна. Хэрвээ ороогүй бол оруулах талаар анхаараач. 

А.Бакей: - О.Баасанхүү гишүүн ээ, анхны хэлэлцүүлэг дээр яг үүнтэй холбоотой асуудал яригдаад, санал хураагдаад, ямарваа нэг томъёолол хийгдсэн байвал түүнийгээ бас сайжруулах ч юм уу? өөрчлөх асуудал бол яригддаг юм байна, дэгийн хуулийн дагуу. Анхны хэлэлцүүлэг дээр энэ асуудал яригдаагүй бол дэгийн хуулийн дагуу бас болдоггүй юм байна. Тэгэхээр энэ бас тийм байдал байна шүү гэж.

Х.Тэмүүжин: - Энэ дээр өмнө нь яригдаагүй. Гэхдээ Засгийн газрын мөрийн хөтөлбөр дотор орчихсон, Монгол соёл судлалын төвийг байгуулна гээд заачихсан байгаа шүү дээ. 

О.Баасанхүү: - Түүнийг би дэлгэрүүлэх гээд байна. Аминдаа түүнтэй холбоод байгаа юм. Монгол соёл биш. Би монгол соёлын тухай яриагүй байна. Монгол судлалыг яриад байна.

Ч.Сайханбилэг: - Уг нь одоо ингээд дэлгэрүүлээд оруулъя гэж байна. Засгийн газрын мөрийн хөтөлбөрт байхаас илүү Их Хурлын өөрийнх нь  эрх мэдлийн асуудал. Их Хурал дээр ороод энэ асуудлаа яриад, шийдээд явчихад ямар ч асуудал гарахгүйгээр дараа нь тэгээд явчих л юм байна шүү дээ.

О.Баасанхүү: - Боловсролын яамны харъяа байгуулах гээд байгаа юм. Боловсролын яам үүнийг аваад яваасай.

А.Бакей: - О.Баасанхүү гишүүн ээ, уг нь анхны хэлэлцүүлэг дээр та үүнийгээ томъёолоод оруулсан бол ямар ч асуудал байхгүй, дэмжигдсэн ч, дэмжигдээгүй ч тусгагдаад явчих байсан. Дэмжигдээгүй тохиолдолд дахиад үүнийг ярьсан ч бас болох байсан юм байна.  Тэгээд дэг зөрчигдөх  гээд байна, уучлаарай. 

Баярлалаа.

Тамгын газрын хуулийн зөвлөх Энхбат тодорхой тайлбар хэлье.

О.Баасанхүү: - Бусад оронд Хятад, Орос, Хойд Солонгос, Япон, Тайвань өөр юу байдаг юм бэ? Америкт хүртэл ингээд тухайн орныхоо судлалын академи байгаа учраас академийг байгуулах байдлаар гэдэг санааг оруулаад байна. Шинжлэх ухааны тэргүүлэх салбар гэж нэрлээд. Соёлын биш, шинжлэх ухааны тэргүүлэх салбар гэж нэрлээд. Судалгааны биш, үүнийг шинжлэх ухааны хэмжээнд авч үзье гээд байгаа юм.

А.Бакей: - Д.Энхбат зөвлөх тайлбар хэлье.

Д.Энхбат: - Монгол Улсын Их Хурлын чуулганы хуралдааны дэгийн тухай хуулийн 23.2.3-т, нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн тохиолдолд санал хураалгаж байгаа.

Тэгэхээр энэ анхны хэлэлцүүлгээр санал хурааж шийдвэрлэгдсэн, дэмжсэн, дэмжээгүй гэсэн асуудал дотор ороогүй учраас одоо санал хураалгах боломжгүй байгаа, дэгийн хуулиар. Мөрийн хөтөлбөр дээр байгаа боловч. 

А.Бакей: - Нэг нь бол угаасаа анх өргөн барьсан төсөл дотор байгаа нь нэг өөр, анхны хэлэлцүүлгээр санал хураагдаад явсан бол бас нэг өөр болчихоод байгаа юм. Анхны хэлэлцүүлэгт байсан нь бол хамаагүй, анх төсөлд байсан нь хамаагүй. Угаасаа монгол судлалыг дэмжинэ гээд анхны төсөлд нь байсныг дэлгэрүүлээд сайхан аваад явж болно шүү дээ, хэрэгжүүлээд.

Ч.Сайханбилэг: - Заавал үүнийг мөрийн хөтөлбөрт хийлгүйгээр түүнийгээ дараа нь өргөн бариад, тэртэй тэргүй ийм юм байгуулбал Их Хурлын шийдвэрээр л байгуулна шүү дээ, Засгийн газрынхаар биш.  Тийм учраас Их Хурал өөрийнхөө бүрэн эрхэд байгаа асуудлыг Засгийн газрын мөрийн хөтөлбөрт заалгүйгээр өөрсдөө өргөн бариад хийгээд явчихаач гэж байгаа юм.

А.Бакей: - О.Баасанхүү гишүүн ээ, суурь нь бол тэртэй тэргүй энэ мөрийн хөтөлбөрт байгаа юм байна. Монгол судлалыг дэмжинэ гэж. Тийм учраас тэр хүрээндээ та дараа нь тодорхой шийдвэр гаргах асуудал таны эрхийн асуудал байгаа шүү дээ.

Ч.Сайханбилэг: - Бас Их Хурлын шийддэг асуудлууд гээд бас нэлээн хэдэн заалтуудыг хассан шүү дээ. Их Хурал өөрөө шийддэг асуудлаа гээд мөрийн хөтөлбөр дотроос. Тэнд дотор нь адилхан ойлгоод явчихгүй юу? 

А.Бакей: - Тэгээд ойлгоод явчих уу? Баярлалаа. Одоо  өөр саналтай гишүүд байхгүй юу? 

Ч.Сайханбилэг: - Нэг санал өгсөн шүү дээ. Түүгээр дахиад санал хураагаад. Хэтэрхий үйл ажиллагааны процессыг заачихсан.

А.Бакей: - Төслийн хавсралтын эрдэм боловсролтой монгол хүн гэсэн З дугаар бүлэгт өмчийн хэлбэр үл харгалзан сургууль, цэцэрлэгүүдэд нийлүүлэгдэх мах, гурилыг улсын төсвөөс болон бусад хөнгөлөлттэй үнээр нийлүүлж байх боломжийг бүрдүүлэх. Үүнийг хасъя гэж байгаа юу? 

Ч.Сайханбилэг: - Энэ уг нь Байнгын хорооноос дэмжигдээгүй санал байсан. Манай Төрийн байгуулалтаар. Тэгээд гишүүд завсарлаж гүйж байгаад ирц хүрэлгүй наадах чинь өөрөө дундаас нь босчихсон юм. Тохиолдлоор босчихсон саналыг одоо яг албан ёсоор унагаж өгөөч ээ гэсэн санал дахиад явж байгаа.

А.Бакей: - Мөн адилхан гуравны хоёроор  шийдэгдэх асуудал байна. Саяны саналыг хасъя гэсэн саналыг дэмжиж байгаа гишүүд гараа өргөнө үү. Энэ анхны хэлэлцүүлгээр яригдсан санал байна.

12-8. Энэ санал дэмжигдлээ.

Ингээд боллоо. Санал хураалтын томъёоллыг уншъя.

Монгол Улсын Засгийн газрын 2012-2016 оны үйл ажиллагааны хөтөлбөр батлах тухай Монгол Улсын Их Хурлын тогтоолын төслийн эцсийн хэлэлцүүлэг хийхийг дэмжье гэсэн томъёоллоор санал хураалт явуулъя. Энэ саналыг дэмжиж байгаа гишүүд гараа өргөнө үү.

12-10. Энэ санал дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн С.Баярцогт танилцуулна.

С.Баярцогт: - Минийх дэг зөрчөөд байгаа юм шиг байна, би саналаа татчихъя.

А.Бакей: - Их Хурлын гишүүдэд баярлалаа, өнөөдрийн хуралдаан хаасныг мэдэгдье.

Хуралдаан 15 цаг 10 минутад өндөрлөв.
Соронзон хальснаас буулгасан: 

Хуралдааны тэмдэглэл

хөтлөгч:

